
zelatan 

1954ko Azaroaren lan, batera 
Aljeria osoan burututako ekintza 
militar mordo batez, frantses oku- . 
pazioaren kontra Nazio-Askapen 
Gudaketa hasi zuten aljeriar aber-
tzaleek. 

Geroztik, urtero-urtero, Aza-
roaren ta ospatzen dute beraien 
seme-alabek Aljeria Askaturaino 
eraman zituen matxinadaren abia-
eguna. 

Eire-ko gertakari latzak (1916) 
kontutan hartuz, eta britaindar inpe-
rialismoaren kontrako bide zaila 
hautatuz, bide beretik, Aberriaren 
Eguna sortu zuten eiretar abertza-
leek. Eta 1932an, euskaldunon 
nazio-askapenaren hasera nolazpait 
sinbolatzeko, Alderdiak ere, Irlan-
dako borrokakideak orpoz-orpo ja-
rraituz, Bazko-Eguna proposatu 
zuen euskaldunon Aberri-Eguntzat. 
(Paddraig, Pearse, O'Connoily, Mc 
Swiney, eta gainerako martiriak 
Ardanza-rekin edo Arzalluz-ekin 
gonbaratzeak berak... barregura 
ematen du. Bidenabar esateko). 

Urteak joan, urteak jin, beraz, 
eta gure ospaketa nagusiak bere 
funtsa galdu du. Hain zuzen ere, 
Arana-Goiriren Alderdiaz jabetu 
diren errejionalista harroputzen ar-
tean desbideratu da gehienik. 

Eta, gaur egun, 1991ko Aberri-
Egun bezpera hits honetan, geure 
buruari galdera hau egin-behar go-
rritan gertatzen gara: Aberri-
Eguna, nola, eta zertarako? Funtsik 
ba al du oraino anitz lekutan batera, 

baina zeharo helburu desberdinen 
ohoretan, antolatzen den Aberri-
Eguna atomizatu honek? 

Oinarrizko ideia batzu gogorazi 
beharko ditugu aurrenik. 

Hauxe, adibidez: Euskal Herria 
hiru puskatan zatitua dagoela; eta, 
legeztatzen duten instituzioen al-
detik, galaxia urrunen antzera, hi-
rurok ihes egiten diotela elkarri. 

Artean, muga hor dago, tinko, 
gero eta tinkoago: «gabachos» vs. 
«espagnols». 

Abertzaleen artean ere, «bode-
guiya»ko hizkuntza erabiltzea «nor-
malizatuta» dago («i por qué no, 
tío?); eta Iparraldean, era berean, 
frantsesez ongi mintzatzea da 
kontua: «singer le basque? A quoi 
bon!» 

Franco hil zenez geroztik, hama-
bost urte pasa dira. Aski denbora, 
dudarik gabe, autonomismoak zer 
eman ote zezakeen neurrzeko, eta 
geroa nolakoa izan daitekeen soma-
tzeko. Hots, nabarmen agertzen da 
gaur, legetasun honek hauxe ekarri 
digula: espainiarkeria mota guztien 
«normalizazioa». 

Normaltzat jotzen dugu Euskal 
Herriko Unibertsitateko errektore 
erdaldun huts, erdaltzale lotsagaldu 
eta espainolista porrokatua izatea. 

Normaltzat jotzen dugu Gipuz-
koako Ospitalean, telefonistarekin, 
erizainekin, osagileekin, erdaraz 
egin behar izatea. Eta «Paktoa»aren 
erdalkuntza konpongaitz horri ez-

Iratzar gaitezen! 
ikusia egitea da normala; eta gure 
salaketa... «ya sabes: son los de 
siempre, los violentos»... 

Normaltzat jotzen dugu ertzainek 
errepidean gelditu, eta gure euskal 
saio izutiari harroxko honetara 
erantzuea: «en erderas, por favor». 

Normaltzat jotzen dugu Donos-
tiako alkatea erdaldun hutsa izatea. 

Normaltzat ere geronen arteko 
txostenak erdaraz eztabaidatuak eta 
idatziak izatea; eta gero, zenbait 
aldiz (ez beti) tarrapataka egindako 
euskal itzulpena besterik ez izatea. 

Normaltzat jotzen dugu geronek 
ordaindutako ETB-2 «quinta-colum-
nista» (erdal hitza ezin aproposago 
kasu honetan) inperialismorik lotsa-
galduenaren mezua, jai-ta-aste, 
muinaz eta azalaz, lau haizeetara 
eta gure jangeletara hedatzea. 

Normaltzat jotzen dugu Euskadi 
Askatuaren alde bizia eskaini eta 
eman duten aberkideak «goitik»(?) 
zapuztuak eta lardaskatuak izatea. 

Normaltzat jotzen dugu, hitz 
batez, gure herria amildegiko laba-
rreraino bereraino eraman zuen 
guzti-guztia ikurriñaren itzalpean 
txalotzea. 

Bestela esanda: hamabost urte 
honek, Ardanzallus-tarrek «desdra-
matizatu» eta «normalizatu— egin 
gaituzte. Ez osotara, baina... 
dexente! 

Normaltzat jotzen dugu, bide be-
retik. «Euskaria»ko abertzale mor-
doak Auto-Determinazioa bidera-
tzeko proposamen bat legebiltza-

rrean aurkez tu : eta honek, 
frankismoaren garaian bagina be-
zala, «ahobatez» arbuiatzea eta zo-
koratzea. 

Normaltzat hartzen dugu, bere 
burua Arana-Goiriren jarraitzaile-
tzat hartua izan nahi lukeen jesuita 
ustel, «défroqué», karka eta gezurti 
batek, Eusko Jaurlaritza berria era-
tzerakoan, lotsarik gabe hau esatea: 
«gobierno con el PP, gobierno con 
EA, gobierno con el PSOE, go-
bierno con E E . . . todas son 
fórmulas posibles. Todas tienen sus 
ventajas y sus inconvenientes...» 

Normaltzat hartzen dugu Goror-
do'ren arazoa, eta ETB-Korrika-
rena, eta «máquinas tragaperras» 
delakoena, eta «Egunkaria»rekiko 
boikot okaztagarria, eta UEU goitik 
ito-nahia, eta Soto-ren bazterketa 
lotsagarria, eta udal-«paktotxu-en 
bidezko zikinkeriak... 

Honetara eraman gaitu hamabost 
urte triste honek, eta ez bestera. 

Baskongadetakook, urte hauek 
direla-ta, gero eta urrunago sendi-
tzen ditugu nafartarrak. 

«Paktoa» eta gainerako ustelke-
riak direla bide, Arana-Goiriren au-
rreko egoera zentzugabera elkarri 
gaituzte: «hacer que los vascos se 
sientan cómodos en España», 

Eta hemen gaude: Euskal Herria 
heriotzera daraman indarra ez omen 
da atzerri tar inperialismoa, 
ETA-HB baizik! Etsaia ez zen 
Franco, Txomin Iturbe baizik... 
Bapo mutilak! 

Hitz batez: guk frankismoaren 
garaian erabat ustelduta ezaguru ge-
nuen PNVa, erabat ustelduta dago 
berriz. Zenbait urtez, ezker aberza-
leak egindako lanari esker (odol 
transfusioetan bezalaxe) itxura ho-
bexeagoa aurkezten bazuen ere. Ar-
zalluz-en partidoa erabat ustelduta 
dago: eta erabat usteldu ditu, gure 
diruaren laguntzaz, eratu dituen 
instituzioak oro. PNVa karlismo 
berria besterik ez da; EA, PNV bis; 
eta EE; PSOE-ren delegazio bat. 

Bestela esanda: 1950/1955an 
gaude berriro. Garai hura ezagutu 
genuenok galerna-aurrean bezain 
garbiki senditzen dugu datorrena: 
pentsatu ere gabe. 

Eta usteltze-maila honetaraz 
gero, adiskideok, «bachoqui»etako 
txokolatadak zanga-zanga iresteak 
ez du ezer konponduko. (Madrileri 
bai, egia esan!). Eta honetaraz 
gero, gure nazio-arazo ezin-la-
rriagoa aspirinaz konponduko dela 
sinets-araztea, erokeria da. 

Gure herria salduen eskuetan 
dago. 

1893an Arana-Goiri-ren apostua 
hau izan zen: gauza izango al da 
Euskal Herria euskal karlismo us-
tela gainditzeko? 

1991ko gure apostu bakarra 
hauxe da: gauza izango al da 
Euskal Herria PNVa eta akolitoak 
gainditzeko? 

Inoiz baino ozenkiago: GORA 
EUSKADI ASKATUTA! 

